
 

 

 

 

 

 

 

ᒐᕙᒪᒃᑯᓐᓂᑦ ᐃᓄᖕᓄᑦ ᑐᓴᒐᒃᓴᖅ 

 

ᖄᒃᑲᓐᓂᐊᒍᑦ ᑲᐴᑎᓂᒃ ᐳᕙᒃᑯᑦ ᐋᓐᓂᐊᖅᑖᖅᑕᐃᓕᒪᓂᕐᒧᑦ 
 

ᐅᑐᐱᕆ 20 2025 

ᓄᓇᕗᓕᒫᒧᑦ 140 ᑎᑦᑕᑯᓗᐃᑦ 

ᐅᑭᐅᒃᑯᑦ ᐳᕙᒃᑯᑦ ᐋᓐᓂᐊᖅᑖᕐᓇᕐᓂᖅᓴᐅᕗᖅ, ᓄᕙᒡᔪᐊᕐᓇᕐᒥᑦ, ᓄᕙᒡᔪᐊᕐᓇᖅ-19−ᒥᒃ 

ᐊᓯᖏᓐᓂᒡᓗ ᖁᐱᕐᕈᐊᕐᔪᕐᓂᑦ ᐊᐃᑦᑐᐃᓐᓇᖅᑐᓂᑦ. ᐱᒻᒪᕆᐅᕗᖅ ᖃᐅᔨᒪᒋᐊᕆᐊᒃᓴᖅ ᐃᓂᖕᓂᒃ 

ᖃᑕᙳᑎᖕᓂᓪᓗ ᐊᖑᒻᒪᑎᒐᓗᐊᕐᒪᖔᔅᓯ ᐊᕐᕌᒍ ᐃᓚᐃᓐᓇᖓᑕ ᐃᓗᐊᓂ ᐊᒻᒪ 

ᑲᐱᔭᐅᔾᔪᑕᐅᕙᒃᑐᓂᒃ. ᐅᑭᐅᒃᑯᑦ ᓴᐳᒻᒥᓂᖅ ᐱᔾᔪᑎᖃᖅᐳᖅ ᖃᓕᕇᖕᓂᑦ. ᓴᐳᔾᔨᓯᒪᒋᑦ! 

ᑲᐱᔭᐅᓗᑎᑦ ᐋᓐᓂᐊᓕᕇᒃᑯᑎᒧᑦ! 

ᓄᓇᕗᒻᒥᐅᑦ ᑎᓕᐅᖅᑕᐅᕗᑦ ᑕᒪᐃᓐᓂᒃ ᓄᕙᒡᔪᐊᕐᓇᖅ-19−ᒧᑦ ᑲᐱᔭᐅᖁᔭᐅᓪᓗᑎᒃ ᐊᒻᒪ 

ᓄᕙᖕᓇᒧᑦ ᐋᓐᓂᐊᓕᕇᒃᑯᑎᒥᒃ, ᐊᑦᑕᕐᓇᙱᑦᑐᑦ ᐊᒻᒪ ᐊᑑᑎᖃᑦᑎᐊᖅᑐᑦ 

ᖃᓂᒻᒪᒃᑎᑦᑎᑦᑕᐃᓕᒪᓂᕐᒧᑦ ᐃᓄᖕᓂᒃ, ᖃᑕᙳᑎᒌᓂᑦ, ᐊᒻᒪ ᓄᓇᓕᖕᓂᑦ. 

ᑖᒃᑯᐊ ᑲᐴᑏᑦ ᒫᓐᓇ ᐊᑐᐃᓐᓇᐅᓕᖅᐳᑦ ᓄᓇᕗᒻᒥ ᓄᓇᓕᓕᒫᓂᒃ ᐊᑐᐃᓐᓇᐅᓕᖅᖢᑎᒡᓗ 

ᓄᓇᕗᒻᒥᐅᓕᒫᓄᑦ ᑕᖅᑭᓕᖕᓄᑦ ᐊᕐᕕᓂᓕᖕᓂᒃ ᐅᖓᑖᓄᓪᓗ. ᑲᐱᔭᐅᖁᔭᐅᕗᑎᑦ ᑕᒪᐃᓐᓂᒃ 

ᓄᕙᒡᔪᐊᕐᓇᒧᑦ ᐊᒻᒪ ᓄᕙᒡᔪᐊᕐᓇᖅ-19-ᒧᑦ ᑲᐴᑎᒧᑦ ᐊᑕᐅᑦᑎᒃᑯᑦ ᐃᓂᒃᓴᓕᐅᖅᓯᒪᓗᑎᑦ. ᐃᓄᐃᑦ 

65−ᓂᒃ ᐅᖓᑖᓄᓪᓗ ᑲᐱᔭᐅᓂᐊᖅᐳᑦ ᐋᖅᑭᒃᑕᐅᓯᒪᓪᓗᑎᒃ ᐱᐅᓛᒃᑯᑦ ᓴᐳᔾᔨᓯᒪᔪᒪᓪᓗᑎᒃ 

ᐊᕐᕌᒍᖃᑎᖏᓐᓄᑦ. 

ᕿᓚᒥᑯᓗᒃ, ᑕᒪᑐᒪᓂ ᐊᕐᕌᒍᒥ, ᐋᓐᓂᐊᕐᕖᑦ ᒪᓂᒪᑎᑦᑎᓂᐊᖅᐳᑦ FluMist−ᒥᒃ, ᓱᕐᓗᒃᑯᑦ 

ᑎᖕᒥᑳᕈᑎᒥᒃ ᑲᐴᑎᒥᒃ ᐃᓄᖕᓄᑦ ᐅᑭᐅᓕᖕᓄᑦ 2−ᒥᑦ 59−ᒧᑦ ᑲᐴᑎᒥᒃ ᐊᑐᕈᒪᔪᓄᑦ. 

ᓄᓇᕗᒻᒥᐅᑦ 65−ᓂᒃ ᐅᑭᐅᓖᑦ ᐅᖓᑖᓄᓪᓗ, ᐊᒻᒪᓗᑦᑕᐅᖅ ᓄᑕᕋᓛᑦ ᐃᓅᓂᑯᑦ ᓄᓇᕗᒻᒥ 

ᐅᑎᖅᓯᒪᓕᖅᑎᓪᓗᒋᓪᓘᓐᓃᑦ ᓄᓇᕗᒻᒧᑦ, ᒪᓂᒪᑎᑕᐅᒋᕗᑦᑕᐅᖅ ᑲᐴᑎᒥᒃ 

ᐱᑕᖃᖅᑎᑦᑎᑦᑕᐃᓕᒪᔪᒥᒃ ᐊᓂᖅᓵᖅᑐᕐᓂᒃᑯᑦ syncytial virus−ᒥᒃ, ᑕᒪᓐᓇ ᐳᕙᒃᑯᑦ 

ᐋᓐᓂᐊᕆᔭᐅᓕᖅᐸᒃᑐᖅ ᐱᕐᔪᐊᕌᓘᔪᓐᓇᖅᖢᓂ ᓄᑕᕋᓛᓄᑦ ᐃᓐᓇᕐᓄᓪᓗ. 

  



ᑭᒃᑯᑐᐃᓐᓇᕐᓄᑦ ᑐᓴᒐᒃᓴᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 
Public Service Announcements are available in Inuktitut, English, Inuinnaqtun and French on www.gov.nu.ca. 
Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les messages d’intérêt public sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᒐᒃᓴᓕᕆᔩᑦ 

ᐅᑯᐊ ᒪᓕᒃᑕᐅᑦᑎᐊᑐᐊᖅᐸᑕ ᐊᐃᑦᑐᕐᓗᐃᑦᑕᐃᓕᒪᔪᓐᓇᖅᐳᑦ ᖃᓂᒪᓐᓇᒥ, ᓄᕙᒡᔪᐊᕐᓇᖅ-19−ᒥ, 

ᐊᓯᖏᓐᓂᒡᓗ ᐳᕙᒃᑯᑦ ᖃᓂᒪᓐᓇᓂᑦ: 

• ᐊᖏᕐᕋᖅᓯᒪᓗᑎᑦ ᖃᓂᒪᒍᕕᑦ. 

• ᖁᐃᖅᓱᖅᐸᒡᓗᓯ ᑕᒋᐅᒃᐸᒡᓗᓯᓗ ᑕᓕᔅᓯᓐᓄᑦ. 

• ᐊᒡᒐᑎᑦ ᐅᐊᓴᕋᔪᒡᓗᒋᑦ. 

• ᑮᓇᐃᑦ ᐊᒃᑐᖅᑕᐃᓕᓗᒍ. 

• ᑲᒃᑭᐅᑎᒋᐊᓂᒃᑕᓯ ᐊᒃᑕᑰᓯᕝᕕᖕᒧᑦ ᐃᒋᑲᐅᑎᒋᕙᒡᓗᒋᑦ. 

• ᐃᓅᖃᑎᓯ ᖃᓂᒋᓗᐊᖅᐸᙱᓪᓗᒋᑦ ᐊᓂᓯᒪᑎᓪᓗᓯ. 

• ᐃᒡᓗᒥ ᓱᐴᖅᑐᖅᐸᙱᓪᓗᓯ ᐅᕝᕙᓘᓐᓃ ᐃᓅᖃᑎᓯ ᖃᓂᒋᔮᓂ, ᐱᓗᐊᖅᑐᒥᑦ ᓄᑕᕋᓛᑦ 

ᖃᓂᒋᔭᖏᓐᓂᑦ. 

• ᑲᐱᔭᐅᓗᑎᑦ ᐋᓐᓂᐊᓕᕇᒃᑯᑎᒧᑦ. 

ᖃᐅᔨᒋᐊᕐᓗᑎᑦ ᓄᓇᔅᓯᓐᓂ ᐋᓐᓂᐊᕕᓕᐊᕐᕕᔅᓯᓐᓄᑦ ᐅᖁᒪᐃᓐᓂᕐᓂᐊᕐᕕᖕᒧᓪᓘᓐᓃᑦ 

ᑲᐱᔭᐅᔭᖅᑐᕐᕕᐅᓂᐊᖅᑐᓄᑦ ᓄᓇᔅᓯᓐᓂ. ᑐᑭᓯᒋᐊᒃᑲᓐᓂᕈᒪᒍᕕᑦ ᑲᐱᔭᐅᔾᔪᑏᑦ ᒥᒃᓵᓄᑦ, 

ᐅᐸᒡᓗᒍᓄᓇᕗᑦ ᒐᕙᒪᒃᑯᑦ ᐃᑭᐊᖅᑭᕕᖓ ᐅᖃᖃᑎᖃᕐᓗᑎᓪᓘᓐᓃᑦ ᐃᖢᐊᖅᓴᐃᔨᒥᑦ.  

ᓴᐳᔾᔨᓯᒪᓂᖅ ᖃᓕᕇᓕᖅᓯᒪᕗᖅ. ᑕᒪᑐᒪᓂ ᐅᑭᐅᒥ, ᖄᒃᑲᓐᓂᐊᒍᑦ ᑲᐱᔭᐅᓂᐊᖅᐳᓯ! 

### 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ: 

 

ᓵᒪᐃᓐ ᑎᐅᒍᐊᓯᐊᔅ 

ᐊᐅᓚᑦᑎᔨ, ᑐᓴᒐᒃᓴᓕᕆᔨᒃᑯᓐᓄᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5712 

cdeogracias@gov.nu.ca 

https://www.gov.nu.ca/en/health/manuals-and-guidelines
mailto:cdeogracias@gov.nu.ca

